
GOUVÈNÈ CUOMO ANONSE NOUVO SANT ANALIZ KRIM NAN NORTH COUNTRY 

 
Sèt Sant Pi Nouvo sa yo Resevwa Finansman 5.5 Milyon Dola nan men Eta New 
York la pou Ede Lapolis Ak Pwokirè yo Rezoud, Redwi, ak Prevni Krim avèk plis 

Efikasite 
 

Sant Analiz Krim an Tan Reyèl la (Real-TIme Crime Analysis) Sèvi Senk Konte ki 
sou Fwontyè Entènasyonal New York la yo 

 
Jodi a, Gouvènè Andrew M. Cuomo te anonse ouvèti Sant Analiz Krim pou sèvi senk 
konte nan North Country yo epi agrandi rezo sant ransèyman ak pataj done pou rive 
nan fwontyè Canada ak Vermont lan yo. Sant Analiz Krim nan North Country a se sant 
ki pi nouvo pami senk sant Depatman Sèvis Jistis Penal (Division of Criminal Justice 
Services, DCJS) la te finanse an patenarya ak biwo ajans lapolis ak pwokirè yo ki soti 
nan 13 konte. 
 
Gouvènè Cuomo te di: “Avèk teknoloji ki pi avanse ak kapasite depwent nou genyen 
yo, sant sa a pral pèmèt ajans federal, eta, lokal ak tribi ki responsab pou fè respekte 
lalwa nan North Country yo, pou yo travay avèk plis efikasite nan efò y ap fè pou rezoud 
krim ak pwoteje kominote nou yo. Nouvo adisyon sa a nan rezo sant analiz krim nou an 
se yon pa anplis anvè yon New York ki pi solid, ki pi an sekirite pou tout moun.” 
 
Depatman Sèvis Jistis Penal la te akeyi yon vizit lib nan Sant North Country a maten an, 
ki gen pou objektif pou ankouraje plis ajans atravè rejyon an aprann plis sou teknoloji ak 
kapasite yo ak pataje done yo genyen epi itilize sèvis yo. Sant lan, ki sitiye nan Bilding 
Sekirite Piblik Konte Franklin (Franklin County Public Safety Building) an nan Malone, 
se yon pwojè komen ant Eta ak 12 ajans ki fè respekte lalwa nan konte Clinton, Essex, 
Franklin, Jefferson ak St. Lawrence yo. 
 
Sant North Country a sèvi yon gwo zòn jewografik ki mezire plis pase 9 400 mil kare ki 
sou fwontyè Canada epi ki gen ladan tribi souvren St. Regis Mohawk Reservation lan, ki 
an kalifouchon ak fwontyè zòn Nòdès New York pataje ak Quebec ak Ontario a. Sant 
lan founi done ak ransèyman bay ajans ki fè respekte lalwa yo pou you ka sekirize 
fwontyè a pi byen, amelyore kolaborasyon ant jiridiksyon yo ak pataje enfòmasyon avèk 
ajans federal, eta, lokal ak tribi yo ki ap jere tout sòt envestigasyon kriminèl, ki gen 
ladan yo ka ki konsène kontrebann ak pasaj ilegal, teworis, ak trafik drug ak moun. 
 
Delege Adjwen Egzekitif DCJS la, Michael C. Green te di: “Ament repriz, sant yo te 



pwouve yo se yon zouti inestimab pou ajans ki fè respekte lalwa yo k ap envestige krim 
oswa k ap reponn apèl ijans yo. Analis Krim yo ka trete anpil kantite enfòmasyon k ap 
rantre nan sant lan pou yo ka founi asistans enpòtan atan bay premye entèvenan yo - 
souvan an tan reyèl. Nouvo sant sa a pral ede anpil douzèn lòt depatman ki pi piti nan 
zòn North Country a yo pou konbat krim avèk plis efikasite epi bay yo resous adisyonèl 
yo bezwen pou ranfòse sekirite sou fwontyè entènasyonal Eta a.” 
 
Komisè Lapolis Eta a, George P. Beach II te di: “Nouvo Sant sa a pral founi Lapolis 
Eta ak patnè lokal ki fè respekte lalwa yo avèk teknoliji depwent ak analiz nesesè atan 
pou rezoud krim rapid, avèk efikasite. Li agrandi tou efò nou ap fè yo pou travay an 
kolaborasyon atravè tout eta a, epi rezoud pwoblèm krim yo nan nivo rejyonal. Mwen 
apresye sipò Gouvènè Cuomo ak DCJS pou sipò yo te pote pou rann sant sa a vin yon 
reyalite.”  
 
Pèsonèl Sant North Country a itilize teknoloji avanse pou aksede epi sentetize yon bann 
varyete done ak enfòmasyon, tankou rapò sou krim, enfòmasyon sou moun yo arete, 
dosye libète kondisyonèl ak libète siveye, pami lòt ankò, pou founi ransèyman sa yo bay 
ofisye lapolis ak envestigatè sou tèren an yo pou yo rezoud krim. Pèsonèl Sant lan 
kapab chematize sou yon kat zòn ki gen plis krim yo (“hot spots”) pou ajans ki fè 
respekte lalwa yo kapab deplwaye pèsonèl yo avèk plis efikasite epi ede pwokirè yo 
pou yo prepare pou pwosè jijman. 
 
Eta a envesti apeprè 5.5 milyon dola chak ane nan anplwaye ak teknoloji pou sipòte 
rezo Sant Analiz Krim nan. Lòt Sant yo sitiye nan konte Albany, Broome, Erie, Monroe, 
Niagara ak Onondaga; Sant ki nan konte Albany an sèvi tou konte Rensselaer ak konte 
Schenectady. Kat jewografik Sant yo disponib isit la. 
 
Anplis sant yo konekte youn avèk lòt, sèt Sant eta finanse sa yo gen aksè a 
enfòmasyon ki soti nan sant ki gen sipò lokal yo nan konte Nassau, Suffolk ak 
Westchester. Lapolis Eta New York la (New York State Police), Depatman Koreksyon 
ak Sipèvizyon Kominote Eta a (Department of Corrections and Community 
Supervision), Depatman Veyikil a Motè a (Department of Motor Vehicles), ak Depatman 
Pwobasyon (Probation Department) federal la pèmèt tout Sant eta finanse yo gen aksè 
a enfòmasyon yo kenbe yo tou. 
 
Òganizasyon entènasyonal ak nasyonal yo te rekonèt Sant Analiz Krim lan yo ansanm 
avèk pèsonèl yo pou fason inovatè yo itilize teknoloji yo ak kalite travay yo ap fè yo, ki 
gen ladan yo Asosyasyon Entènasyonal Analis Ransèyman Lapolis (International 
Association of Law Enforcement Intelligence Analysts), Sant Gouvènman Dijtal ak 
Kominote Dijital yo (Center for Digital; Government and Digital Communities), 
Nouvèl Gouvènman sou Sekirite yo (Government Security News), ak Asosyasyon 
Entènasyonal Analis Krim (International Association of Crime Analysts), ki te prezante 
prim bay analis nan sant Albany ak Monroe a yo. 
 
Depatman Sèvis Jistis Penal la se yon ajans sipò jistis kriminèl a plizyè fonksyon ki gen 
yon bann responsabilite, ki gen ladan yo fòmasyon pou moun kap fè respekte lalwa yo; 

https://www.governor.ny.gov/sites/governor.ny.gov/files/atoms/files/NYSCrimeAnalysisCenterNetwork.pdf


koleksyon ak analiz done krim atravè tout eta; antretyen dosye enfòmasyon istwa 
kriminèl ak anprent; sipèvizyon administratif baz done ADN eta a, an patenrya avèk 
lapolis Eta New York la; finansman ak sipèvizyon pou pwogram libète kondisyonèl ak 
koreksyon kominote yo; jesyon finansman jistis penal federal ak eta yo; sipò pou ajans 
ki gen rapò ak jistis kriminèl toupatou atravè eta; ak jesyon Rejis Delenkan Seksyèl eta 
a. Gen plis enfòmasyon disponib isit la: http://www.criminaljustice.ny.gov/. 

